
	10-сынып. Қоғамдық-гуманитарлық бағыт
	      сабақ №7  

	Мұғалімнің аты-жөні
	Сайлау Гулжамал  №156 ЖББМ қазақ тілі мен әдебиеті пәні мұғалімі  (Алматы қаласы Білім Басқармасы ҚББЖТҒӘО қолдауымен)

	Оқулық
	      Ж.Қ.Балтабаева,  Е.О.Арын, Г.Ы.Әбдіраман   Қазақ тілі. 10-сыныпқа  арналған оқулық. –Алматы: Атамұра, 2019.

	Сабақтың тақырыбы
	     Ұлтты сүю тілден  басталады  

	Оқу мақсаты
	  10.2.5.1 мәтіндегі негізгі ойды анықтау, көтерілген мәселеге баға беріп, мәліметтер мен пікірлерді өңдей білу. 




    10.4.1.1 мәнмәтін бойынша тілдік бірліктерді орфографиялық нормаға сай жазу

	Бағалау критерийі
	  мәтіндегі негізгі ойды анықтайды;
   көтерілген мәселеге баға береді;
  мәліметтер мен пікірлерді өңдей біледі;

	  Ресурстар: «Қазақ тілінің түсіндірме сөздігі»  152, 915, 613, 278, 242, 602, 574, 123, 430, 514, 815-   беттер http://kazneb.kz/bookView/view/?brId=1108728&simple=true&lang=kk#  тауып жазыңыздар.

	     Оқылым тапсырмасы.                     Қазақ тілінің мұңы
     Мен заманымда қандай едім? Мен ақын, шешен, тілмар бабаларыңның бұлбұлдай сайраған тілі едім. Мөлдір судай таза едім. Жарға соққан толқындай екпінді едім. Мен наркескендей өткір едім.
     Енді қандаймын?
     Кірленіп барамын, былғанып барамын. Жасыдым, мұқалдым.
     Мен не көрмедім?
   Маған әкеліп араб пен парсыны қосты. Бертін келе шүлдірлетіп ноғайды, былдырлатып орысты араластырды. Бір күндерде мені мүлде жоқ қылғысы келгендер де болды. Әліде үшбақы болғыр Абайға өкпем жоқ. Тіріде маған ара түсушілер аз болды. Мен жылы сөзді, алдымен айналып кетейін, осы күнгі Ахмет (Байтұрсынұлы. — Ред.) деген кісіден ғана естідім.
    Төңкеріске шейін көрмегенім қалған жоқ. Төңкеріс болмаса, бейшара қазақ менен айырылатын да шығар деп едім.
    Төңкеріс болды. Қазақтың көзі ашылды. Қазақтың көзі ашылған соң, менің де күнім туды ғой деп қуанушы едім. Жаны жәндем кеткір миссионерлердің, молдалардың, тілмаштардың қолжаулығы болудан құтылдым ғой деп ойлаушы едім. Оның үстіне қазақ тілі мемлекеттік тіл болсын деген заң шықты. Төбем көкке төрт елі жетпеді. Бірақ, не керегі бар, босқа куанған екенмін…
                                              (Міржақып Дулатов. Қазақ тілінің мұңы (Мыңбайұлы Жалау жолдасқа).

	                   Орындаңыз
	            1-тапсырма.     Оқылым мәтіні бойынша тапсырмалар. 
Мәтіндегі негізгі ойды анықтап, көтерілген мәселеге өз бағаңызды беріңіз.
Қарамен берілген сөздердің мағынасын «Қазақ тілінің түсіндірме сөздігінен»  http://kazneb.kz/bookView/view/?brId=1108728&simple=true&lang=kk# 152, 915, 613, 278, 242, 602, 574, 123, 430, 514, 815- беттерден тауып жазыңдар. Мысал ретінде екі сөз берілді.
	1.
	үшбақы
	  Ұшпақ, бейіш, жұмақ. Үшбақы болғыр. Ұжмақта болғыр, бейіште болғыр  (Қазақ тілінің түсіндірме сөздігі. – Алматы: Дайк-Пресс. 2008ж. 94-бет.

	2.
	жәндем
	Жаһаннам. Жаны жаһаннамға кету. Өлу, жан тапсыру.





	
	Дескриптор: 
Мәтінді оқиды, негізгі ойды анықтайды; 
Көтерілген мәселеге өз көзқарасын  2-3 сөйлеммен білдіреді
Қарамен берілген сөздердің мағынасын ашып жазады.
     2-тапсырма.
Оқылым материалдары негізінде «Қазақ тілінің болашағы зор» деген тұжырымды «ПОПС» формуласымен дәлелдеп жаз.
1-сөйлем. «Менің ойымша, ...»
2-сөйлем. «Мен оны былай түсіндіремін: ...»
3-сөйлем. «Оны мынадай деректермен, мысалдармен дәлелдей аламын: ...»
4-сөйлем. «Осыған байланысты мен мынадай қорытынды шешімге келдім: ...»


	Кері байланыс: орындаған тапсырмаңды «Күнделік» жүйесі, «WhatsApp» мобильді қосымшасы немесе электронды пошта арқылы жібер.  





Балалар,  орындаған тапсырмаларыңызды электронды пошта  немесе  «WhatsApp» мобильді қосымшасы арқылы жіберуге болады.

